ENRI SARDOU

LA COUPO DE GIPTIS

UNO FESTO DINS L'UBA DE L'ALBERTA

Benedicite...

Lou Paire Lamothe, messiounari francés e curat dou vilajoun de San-Péire dins
I'Alberta, prounounci¢ aquéu mot soul e se teise¢, noun vouleént acaba la preguiero
ansin coumencado, mai mandé¢ un regard significatiéu subre si taulejaire, majamen
sus dous de si counvida de quau I'anamen militari moustravo la proufessioun. A
I'encauso d'éli, agi de tau biais ié pareissié coumenda pér li circounsténci. Ero dous
ouficié de I'armado imperialo que vesié pér lou proumié cop e ignouravo qualo éro
si religioun. Toéuti dous éron vengu d'escasénco 4 San-Péire. Eron carga d'esploura
de territori a l'uba de I'Alberta. Soun poun de despart ¢ro San-Péire, e lou vilage
s'éro mes en festo per éli. Lou devé d'espitalita revenié au conse de San-Péire, mai
a l'impoussible degun es tengu. L'oustau dou proumié magistrat coumencavo
escassamen de sourti de terro coume d'aiours la majo part dis autris oustau déu
vilajoun. Miés favourisa lou Paire s'éro fa un ounour de li recaupre a sa taulo
maugrat que noun sache quéto ¢éro si religioun.

Que sigués uganaud vo catouli poudes sempre demanda a Dieu de benesi lou pan
vostre. Peréu aprés qu'invita per lou proumi€¢ mot cadun a prega a soun gaubi noun
vougue impausa de paraulo prescricho pér la liturgio catoulico.

Mai tant lIéu de l'autre bout de la taulo un ome de péu blanc que soun anamen
generau avié quaucaren d'ardit e de decida e en quau tau escrupule aurié segur
sembla de soubro, regard¢ lou Paire en faci e mandé d'uno voues forto:

— Dominus. Nos et ea quee sumus sumpluri benedicat dextera Christi.

— Amen, respoundegue la majo part di counvida en s'assetant dins un brut de
cadiero boulegado.






